Thema: Y Rhyfel Byd Cyntaf 

Meddwl am y teuluoedd oedd ar ôl: pwysigrwydd cariad. 

Cofiwch addasu’r iaith i siwtio’ch ardal/plant.

Mae Ppt wedi ei baratoi i gyd-fynd â’r gwasanaeth.

Sleid 1: Teitl – Y Rhyfel Byd Cyntaf

Yn ystod y Rhyfel Byd Cyntaf bu ymladd dychrynllyd ar draws Ewrop a’r Dwyrain Canol. Bu farw tua 10 miliwn o filwyr yn ystod y rhyfel. 
Sleid 2: Llun o Delyth Cairns

Dyma lun o Mrs.Delyth Cairns. Mae hi’n byw yn ardal Abertawe ac mae hi’n fam ac yn fam-gu (nain). O’i blaen yn y llun mae Beibl a medalau ei thad-cu, Alfred Harris a fuodd yn ymladd yn y Rhyfel Byd Cyntaf. 
Sleid 3: Llun o Alfred Harris
Buodd Alfred yn ymladd yn Twrci, ym mrwydr Gallipoli yn 1915. Cafodd ei saethu yn ei law, daeth yn ôl i Brydain i wella ac fe’i yrrwyd yn ôl eto i frwydro. Bu farw neu anafwyd bron i chwarter miliwn o ddynion yn Gallipoli.
Sleid 4:  Llun o Alfred a’i deulu
Fel llawer o filwyr eraill roedd gan Alfred deulu. Roedd yn briod â Sarah ac roedd ganddo lysfab o’r enw Islwyn, sef tad Delyth. 
Dim ond un ffordd oedd i gysylltu â theulu yn ystod y rhyfel, sef drwy ysgrifennu llythyr. Gallai llythyrau gymryd amser maith i gyrraedd pen eu taith, ond roedd derbyn llythyr yn codi calon pawb.
Sleid 5: Cerdyn ‘Greetings to my wife’ 
Yng nghanol yr holl helbulon a’r ymladd roedd y dynion yn meddwl am eu gwragedd a’u cariadon a’u teuluoedd yn ôl ym Mhrydain. Dyma gerdyn roedd Alfred wedi ei roi i’w wraig. 
Mae’r geiriau ar y cerdyn yn rhamantus ac yn llawn cariad, ac yn dangos pa mor bwysig oedd ei wraig a’i deulu iddo er ei fod yn bell iawn oddi wrthyn nhw. 
My own dear wife, I cannot say

How much I wish for you to-day,

But well you know, if words are few

How tenderly I think of you.

All gifts and blessings from above

I daily ask for you in love,
And many, many years to come

Of peace and gladness in our home.
Sleid 6: Alfred Harris a Benjamin Evans
Er nad ydy’r llun yn glir iawn mae’n bosib gweld Alfred, Sarah ac Islwyn, a brawd Sarah sef Benjamin Evans. Roedd Benjamin yn aelod o’r Machine Gun Corps ac er yn ifanc roedd yntau yn meddwl am ei deulu.

Sleid 7: Cerdyn, ‘To Dear Sister’
Dyma gerdyn, ‘To a dear Sister’  a yrrodd Benjamin i’w chwaer. 
Sleid 8: Cerdyn, ‘A kiss from your daddy’
Ymunodd Leonard Jackson â’r fyddin yn Mehefin 1916.  Roedd ganddo wraig, Minnie, a thair merch - Ruby, Constance, ac Evelyn. Lladdwyd ef ym Mis Medi, 1917 yn Passchendaele, (dwedwch Passion-dale) Gwlad Belg. Roedd yn 28 mlwydd oed. 
Yn y llun mae un cerdyn post a yrrodd i’w deulu. Mae’r cerdyn yn brydferth iawn.
Yng nghanol erchyllterau rhyfel roedd y dynion yn cael cysur wrth feddwl am adre.

Mae tristwch mawr yn cydio mewn pobl wrth iddyn nhw feddwl am  ryfel a’r holl ddynion a bechgyn a laddwyd yn y brwydro.
Mae’r cardiau post a’r llythyrau a ddanfonwyd o Twrci, o wlad Belg ac o ble bynnag roedd y milwyr yn ymladd wedi eu cadw’ n ofalus gan eu teuluoedd er bron/dros/tua (dewiswch y gair cywir yn ôl y dyddiad dych chi’n gwneud y gwasanaeth) canrif erbyn hyn. Mor bwysig ydy teulu a chariad mewn bywydau pobl, yn enwedig ar adegau anodd.  
 Sleid 9: Yr adnodau isod
Mae cariad yn gallu bod fel goleuni sy’n sgleinio yn y tywyllwch, yn cynnig gobaith i ddynion oedd yn wynebu marwolaeth bob dydd. Mae’r Beibl yn sôn am gariad Duw,  a rhoddwyd Beibl i bob un milwr a aeth i ffwrdd i ymladd yn ystod y Rhyfel Byd Cyntaf. Roedd yr adnodau yn cynnig cysur nid yn unig iddyn nhw ond i’w teuluoedd hefyd. Dyma ddwy adnod o lyfr y Salmau oedd yn help i rai o’r milwyr a’u teuluoedd,
Mae e'n iacháu y rhai sydd wedi torri eu calonnau, ac yn rhwymo eu briwiau. (Salm 147 :3)
Hyd yn oed mewn ceunant tywyll dychrynllyd, fydd gen i ddim ofn, am dy fod ti gyda mi.(Salm 23:4)
Gweddïwn: Ein Tad, Diolch i Ti ein bod ni’n byw mewn gwlad heddychlon ar hyn o bryd. Diolch i Ti nad ydyn ni’n gorfod brwydro am ein bywydau yn erbyn gelyn gwaedlyd. Helpa ni i gofio mai dychrynllyd yw rhyfel, a bod miloedd ar draws y byd yn dioddef o’i effeithiau ar hyn o bryd. Helpa ni i fod yn ddoeth, i geisio byw mewn heddwch, i garu ein cymdogion a’n gelynion. Diolchwn am y dynion a frwydrodd droson ni, dynion a roddodd eu bywydau er mwyn i ni gael mwynhau bywyd mewn gwlad rydd. Helpa ni i werthfawrogi’r aberth a wnaed yn ystod y ddwy ryfel byd. Gweddïwn na welwn y fath ryfelodd byth eto.  Amen. 
 [image: image1.png]beibl.net



GJenkins  Gwybodaeth am Leonard Jackson: Gweler mwy o: http://www.europeana1914-1918.eu/en/europeana/record/15601/BA1276A5B095D08A0C0F24ED7DD48B207132C62B

[image: image1.png]